
ГРАФИКИ КОМПЮТЕРЇ  

Графиксозии компютерї яке аз самтњои замонавии татбиќи 

технологияи иттилоотї ба њисоб рафта, аз он натанњо рассомон ѐ 

дизайнерони касбї, балки њар нафари хоњишманд низ метавонад бо ѐрии 

компютери фардї ба таври васеъ истифода барад. 

 ЭЗОЊ: Дизайн (англ. design) - сабк ё санъати оройишдињї. Дизайн (лот. designare) – 

ченкунї. Дизайнер - муњандис-тарњкаш, оройишгар, зебоисоз. 

Дарвоќеъ, имрўз ягон соњаи иќтисодиѐт, илм, маориф, тандурустї, 

кишоварзї, хизматрасонї ѐ корхона, идора, муассиса, ташкилот ва 

созмони алоњидаеро номбар кардан мушкил аст, ки вай аз ин ѐ он 

имконият ѐ дастоварди графиксозии компютерї бањравар нагашта 

бошад. Татбиќи одитарини технологияи графики компютериро дар 

маводњои нашрии рўзномањо, маљаллањо, вараќањо, буклетњо ва ѓайра ба 

осонї дарѐфтан мумкин аст. Агар ширкатњои бузург дар бисѐр мавридњо 

њалли масъалањои оройишї ва графикии худро бар дўши хадамотњои 

махсуси дизайнерї вогузор намоянд, пас ширкатњои нисбатан хурдтар 

њалли чунин масъалањоро асосан бо ѐрии нармафзорњои дар 

ихтиѐрдоштаашон ба роњ мемонанд. 

Тањлилњои оморї аз он шањодат медињанд, ки дар замони муосир 

ќариб 90 фоизи ваќти барномарезони касбиеро, ки ба эљоди барномањои 

татбиќии истифодаи умум машѓуланд, мањз графиксозии компютерї 

банд менамояд. Масалан, бе истифодаи графики компютерї ягон 

барномаи чандрасонаї кор карда наметавонад. Яъне графики 

компютерї ба љузъи таркибии барномањои чандрасонаї табдил ѐфтааст. 

Корхонањои рекламавї, матбаањо ва нашрияњо низ фаъолияти эљодии 

худро дар заминаи барномањои графикї ба роњ мондаанд.  

Зарурияти истифодаи васеи воситањои барномавї-графикии муосир 

аз бисѐр љињат ба рушди бемайлони Интернет алоќамандї дорад. Дар ин 

раванд, махсусан, сањми торнигори љањонї (WWW), ки дар шабакаи 

саросарї дањњо миллион Web-сафњањоро бо дизайнњои дилкаш ва 

нотакрор пайваст намудааст, хеле назаррас мебошад. 

Њоло барои татбиќи графики компютерї теъдоди калони 

нармафзорњо рўйи кор омадаанд, ки њар кадомашон нисбат ба якдигар 

имконият, бартарї ва норасоињои ба худ хосро доро мебошанд. Ин 

барномањо метавонанд тавассути ягон системаи амалиѐтии мушаххас 

мавриди истифода ќарор дода шаванд. Принсипи графиксозї 

(расмкашї, оройишдињї ва ѓайра) низ дар ин барномањо метавонанд аз 

њамдигар фарќ дошта бошанд. Инъикоси тасвирњои бо ѐрии онњо 

сохташуда дар экрани монитор ва чопи онњо дар коѓаз њам метавонанд 

моњиятан аз њамдигар ба куллї фарќ кунанд.  

Хусусиятњои форматњои графикї. Тавре аз синфи 7 медонем, дар 

санадњо иттилооти дилхоњ дар шакли пайдарпайии байтњо нигоњ дошта 

мешавад. Њар як байт метавонад ќиматеро аз фосилаи 0 то 255 ќабул 

намояд. Тарзи тасвири иттилоотро бо ёрии пайдарпайии байтњо 

формати парванда меноманд. Пас формати графикї – ин тарзи тасвири 

иттилооти графикї мебошад. Тарзњои ифода намудани тасвирњои 

графикї ба имкониятњои амалиѐтии виройишгар, чопгар ва њаљми 

хотираи компютер таъсир мерасонанд. Дар њолати умумї аз се навъи 

рамзбандии иттилооти графикї истифода мебаранд: растрї, векторї ва 

фракталї.  

Њангоми истифодаи формати растрии 

графиксозї андозаи тасвири дар экран 

инъикосшаванда њам аз рўйи самти уфуќї (width - аз 

чап ба рост) ва њам амудї (height - аз боло ба поѐн) ба 

росткунљачањои хеле хурди пиксел (pixel/picture 

element - элемент изображения), яъне љузъи расм, 

номидашаванда таќсим карда мешавад. Њар ќадар 

миќдори пикселњои тасвир зиѐд бошад, мувофиќан њамон ќадар андозаи 

онњо хурдтар мегардад ва дар экран тасвир њамон ќадар даќиќтар 

инъикос меѐбад. Масалан, имконияти ѓунљойиши монитори 15-дюйма ба 

1024x768 пиксел баробар аст. Њар як пиксели тасвир дар парвандаи 

графикии мувофиќ рамзбандї карда мешавад ва маълумот оид ба ранги 

њар кадоми онњо ба ќайд гирифта мешавад. Ва њамин тариќ, тасвири 

додашуда ва андозаи он дар парвандаи графики растрї дар шакли 

маљмўи пикселњои ба таври уфуќї ва амудї таќсимшуда нигоњ дошта 

мешавад. 

Дар формати вектории графиксозї бошад, тасвир бо ѐрии фигурањои 

одии геометрї – нуќта, хати рост, хати каљ, доира, росткунља ва ѓайра, 

бо истифода аз формулањои математикї, сохта мешавад. Дар ин гуна 

мавридњо зарур аст, ки навъ ва координатњои пойгоњии њар як фигураи 

дар тасвир истифодашаванда - масалан, координатњои охирњои порча ѐ 

координатњои марказ ва диаметри доира ва ѓайра пешакї маълум 

бошад. Ин тарзи рамзбандї бештар дар офаридани расмњое мавриди 

истифода ќарор дода мешавад, ки онњо ба осонї дар шакли 

комбинатсияи фигурањои одии геометрї тасвир меѐбанд. Масалан, дар 

наќшакашињои техникї ва ѓайра. 

Формати фракталии графиксозї низ ба мисли формати графики 

векторї њисобшаванда мебошад, вале дар хотираи компютер барои он 



рамзбандии иттилоот истифода намешавад. Тасвир ба воситаи муодила ѐ 

системаи муодилањо сохта мешавад. Аз ин рў, њангоми истифодаи 

формати графики фракталї дар хотираи компютер ба ѓайр аз формула 

дигар њељ чизро нигоњ доштан зарур нест. Ќимати коэффитсиентњои 

муодилавиро таѓйир дода, шакли тасвирро ба куллї дигаргун сохтан 

мумкин аст. Имкониятњои графиксозии фракталиро бо истифода аз 

њисоббарорињо бештар дар тарњрезии намои табиати зинда ва њангоми 

ба таври худкор офаридани расмњои ѓайриодї мавриди истифода ќарор 

медињанд. 

Дар самти графиксозии компютерї мафњуми имконияти 

њалкунандагї (resolution - разрешающая способность, разрешение) яке аз 

мафњумњои марказї ба њисоб меравад ва хеле зиѐд истифода мешавад. Аз 

ин мафњум бештар њангоми корбурди хосиятњои объектњои гуногун 

истифода мебаранд. Аз ин рў, донистани фарќи байни имконияти 

њалкунандагии монитор, чопгар ѐ худи тасвир хеле зарур аст. 

Имконияти њалкунандагии экран – яке аз хосиятњои системаи 

компютерї ба њисоб рафта, аз монитор, видеокорт ва тарзи танзими 

системаи амалиѐтї (масалан, Windows) вобастагї дорад. Имконияти 

њалкунандагии экран бо пикселњо андоза карда мешавад. Вай андозаи 

тасвирро, ки бояд бо пуррагї дар экран љойгир карда шавад, ифода 

менамояд.  

Имконияти њалкунандагии чопгар хосиятњои асосии чопгарро дарбар 

гирифта, миќдори нуќтањои алоњидаеро, ки дар ягон ќисми воњиди 

дарозї ба чоп бароварда мешаванд, ифода менамояд. Вай бо ѐрии 

воњиди ченаки dpi (dots per inch – число точек на дюйм - миќдори нуќтањо 

дар як дюйм) чен карда мешавад. Имконияти њалкунандагии чопгар 

андозаи тасвирро њангоми чопи он аз рўйи талаботњои сифати додашуда 

ѐ баръакс сифати чопи тасвирро тибќи андозаи додашуда муайян 

месозад. 

Имконияти њалкунандагии тасвир аз хосиятњои худи тасвир иборат 

аст. Тасвирњое, ки ба воситаи виройишгарњои графикї сохта мешаванд 

ва ѐ бо истифода аз сканер аксбардорї карда мешаванд, бо ѐрии миќдори 

нуќтањо дар як дюйм (dpi) чен карда мешаванд. Масалан, барои он ки 

тасвир дар экран инъикос ѐбад, бояд имконияти њалкунандагии он ба 72 

dpi баробар бошад. Барои тавассути чопгар ба чоп баровардани он 

бошад, имконияти њалкунандагии тасвир бояд на кам аз 300 dpi-ро 

ташкил намояд. Ќимати имконияти њалкунандагии тасвир дар парвандаи 

он нигоњ дошта мешавад. 



Аксар ваќт њангоми тасвири ягон предметеро сохтан, тарњи 

объектеро кашидан ѐ акси мављудаеро тањрир намудан, њатман масъалаи 

интихоби воситаи расидан ба ин ѐ он маќсади гузошташуда ба миѐн 

меояд. Дар чунин мавридњо кўшиш ба харљ додан лозим аст, ки пеш аз 

њама аз имкониятњои дар ихтиѐрдошта дуруст ва пурра истифода бурда 

шавад. Барои ин дар таркиби бастаи барномањои стандартии системањои 

амалиѐтии муосир њатман ягон виройишгари графикї низ њамроњ карда 

мешавад. Вале барои бо сифати баланд иљро кардани баъзе амалњои 

графикї ва рушд додани малакаи тасвирсозии худ корбари компютер 

бояд аз барномањои бастањои офисии гуногун ва касбии графикї низ 

истифода бурда тавонад.  

Њамин тариќ, бо графики компютерї кор карда тавонистан маънои 

натанњо самаранок идора карда тавонистани барномаи муайяни 

графиксоз дар назар дошта шудааст, балки илова бар ин дар соњаи 

тасвирсозї ва нигањдории иттилооти графикї доштани дониши 

мукаммал ва мушаххаси корбарї низ дар мадди аввал гузошта мешавад.  

 


